
«Entstalinisieren und anders färben, bitte!»

WOLO -BAD

Miar hend a schööns Joor hintar üüs
As khonjunkhtüürlat immar hööhar, dar
Schtüürfuaß goot aaba - dar Bund waiß
bald nümma wohi mitam viila Khlüttar.
Ma khönnti a Huufa Gründ uufzella,
warums üüs aso guat ggangan isch: Miar
hend a priima Regiarig (Wenn sii nitt
gad a Sunntigsfahrvarbott erlqo tuat
zVolkh khrampfad dar ganzTaag duura,
und schpaart dia tickhschta Khassabüachli

Toni^Butter

zemma, khurz, jeeda Schwizzar isch as-
wian aMuschtarexemplaar und isch übar-
züggt, daß dar Liab Gott an Uufröüd
an üüs hätt.
Neutraal simmar au no. Miar wend nüüt
wüssa vu denna schlächta Mentscha zrin-
gelum. Höchschtans - daß ma denna
wüaschta Lütt a bitz Waffa lifara tuat,
abar au säb nu, well ma halt guat draa
vardiana khann. Susch teetandis miar
sihhar nitt mahha Wia gsaid, as isch
a schööns Joor gsii. Vum Wättar ap-
gsähha. Abar das isch nitt so schlimm.
In da Feeria hätt ma khönna ga Schpania
duura. Dött hätts Sünna khaa und dar
Schwizzar Frankha hätt a guata Wäxal-
khurs

Also, nemmand miar z Glaas in dHand
und schtooßand a uff - halt, i hann
aswas vargässa! A paar hundart
Khilomeetar vu üüs awägg isch a Volkh uuf-
gschtanda und hätt wella zkhomunisch-
tischa Joch apschüttla, hätt widar wella
frej wärda wias miar sind. Dia russischa
Panzar sind - vorläufig - no schtärkhar.
Miar hend dan Ungaara nitt khönna
hälfa. Miar hend na nu khönna Gäld,
Khlaidar und z Ässa schickha. Miar tör-
fand abar nia, gäär nia, vargässa wia
d Ungaara üüs gholfa hend, nemmli
widar amool iizgsähha, was as haißt, a

frejs Volkh sii und daß üüs gäär nüüt
zviil si tarf, um a frejs Volkh zbliiba!

Vitamin T

Schnee und Hagel, keine Sonne meilenweit,
jetzt kommt die Zeit der Lebertrankur, um
dem Vitaminmangel vorzubeugen. Wichtig ist
aber auch eine erhöhte, innere Widerstandsfähigkeit

gegen Erkältungen. Wie diese am
besten gesteigert wird, sagt schon der alte
Wahrspruch: Hab' Sonne im Herzen und
Orient-Teppiche - von Vidal an der
Bahnhofstraße in Zürich - auf dem Boden.

Bezugsquellennachweis: E. Schlatter, Neuchatel

